
ᐊᕙᑎᓕᕆᔨᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᑲᓇᑕᒥᑦ-ᒃᑯᑦ 

ᑭᖑᓪᓕᖅᐹᖅ ᑎᑎᕋᖅᑕᖓᑦ ᓄᓇᕗᒻᒥ ᐃᒪᓕᕆᔨᒃᑯᓄ ᐱᔾᔪᑎᖃᖅᑐᖅ 

Whale Tail ᓄᓇᒥᑦ ᐅᒃᑯᐃᖓᔪᖅ ᐱᓕᕆᐊᕐᒧᑦ Type A ᐃᒪᕐᒧᑦ 

ᓚᐃᓴᓐᓯᒧᑦ ᑐᒃᓯᕋᐅᑎᒥᒃ 

 

ᓇᐃᓈᖅᓯᒪᔪᖅ 

ᐊᒡᓃᑯᒃᑯᑦ (ᐱᓕᕆᐊᓕᒃ) ᐱᕙᓪᓕᐊᓂᖃᕈᒪᔪᑦ Whale Tail ᓄᓇᒥᑦ ᐅᒃᑯᐃᖓᔪᖅ ᐱᓕᕆᐊᕐᒥᑦ 

(ᐱᓕᕆᐊᖅ) 50 ᑭᓛᒥᑕᓪᓗᐊᓂᒃ ᐅᖓᓯᒃᑎᒋᔪᖅ ᐅᐊᖕᓇᖅᐸᓯᖓᓂᑦ ᐱᖓᖕᓇᖅᐸᓯᖓᓂᑦ 

ᑕᐃᒪᐅᔪᒥᑦ ᐊᐳᖅᑎᓐᓈᖅᑐᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ. ᐱᓕᕆᐊᖅ ᐱᑕᖃᕋᔭᖅᑐᖅ ᐊᑕᐅᓯᕐᒥᒃ 

ᓄᓇᒥᑦ ᐅᒃᑯᐃᖓᔪᒥᑦ ᐱᖁᑎᖏᓐᓂᒡᓗ, ᐃᓚᐅᑉᓗᑎᒃ ᓄᓇᓕᐊᓛᖅ, ᐅᓯᑲᑦᑕᖕᓂᕐᒧᑦ ᐊᑉᖁᑎ 

ᐊᐳᖅᑎᓐᓈᖅᑐᒧᑦ ᑕᐃᑲᓂ ᒎᓗᓕᕆᕝᕕᐅᓂᐊᖅᖢᓂ ᐊᒻᒪᓗ ᕿᒪᒃᑎᑦᑐᑦ ᐃᓕᔭᐅᓗᑎᒃ.  

ᐊᕙᑎᓕᕆᔨᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ECCC) ᐃᓚᐅᖃᑕᐅᓯᒪᔪᑦ 

ᐃᒪᕐᒧᑦ ᓚᐃᓴᓐᓯᓕᕆᓂᕐᒥᑦ ᐅᑉᓗᒥᒧᑦ ᑎᑭᖦᖢᒍ, ᑐᓂᓯᑉᓗᑎᒃ ᑐᑭᓯᐅᒪᔾᔪᑎᓄᑦ ᑐᒃᓯᕋᐅᑕᐅᔪᓂᒃ 

ᐊᒻᒪᓗ ᐱᓕᕆᐊᖃᕐᓂᕐᒧᑦ ᐅᖃᐅᓯᐅᔪᓂᒃ ᓄᓇᕗᒻᒥ ᐃᒪᓕᕆᔨᒃᑯᓐᓄᑦ (NWB). ECCC-ᑯᑦ 

ᑲᑎᒪᓂᕐᒦᖃᑕᐅᓚᐅᕐᒥᔪᑦ (ᐃᓚᐅᑉᓗᑎᒃ ᑐᓵᔭᐅᓂᐊᓵᖅᑎᓪᓗᒍ ᑲᑎᒪᓂᕐᒥᑦ) ᖃᒪᓂᑦᑐᐊᕐᒥᑦ ᐄᐳᕆ 

28-ᒥᑦ ᒪᐃ 2-ᒧᑦ. ECCC-ᑯᑦ ᐃᓚᐅᖃᑕᐅᓂᖓᑦ ᐱᔾᔪᑎᖃᖅᑐᑦ ᑐᓂᓯᓂᕐᒧᑦ ᖃᐅᔨᒪᓂᕆᔭᖓᓐᓂᒃ 

ᑐᑭᓯᐅᒪᔾᔪᑎᓂᒃ ᐅᕝᕙᓘᓐᓃᑦ ᖃᐅᔨᒪᓂᖓᓐᓂᒃ ᐃᒪᓕᕆᔨᒃᑯᓐᓄᑦ ᒪᓕᒃᖢᒋᑦ ᐊᔪᙱᓐᓂᕆᔭᐅᔪᑦ 

ECCC-ᑯᓐᓂᑦ ᑕᐃᒪᐅᔪᓂᒃ ᒪᓕᒃᖢᒋᑦ ᓄᓇᕗᒻᒥ ᐊᖏᖃᑎᒌᒍᑎ. 

ᑖᒻᓇ ᑐᓂᐅᑕᐅᔪᖅ ᓇᐃᓈᖅᑎᖅᓯᒪᔪᖅ ᖃᓄᐃᖓᓂᐅᔪᓂᒃ ECCC-ᑯᑦ ᕿᒥᕐᕈᓂᖓᓐᓂᒃ 

ᑐᑭᓯᐅᒪᔾᔪᑎᓂᒃ ᑐᓂᐅᔭᐅᔪᓂᒃ ᐊᒻᒪᓗ ᐱᓂᐊᕐᓂᕆᔭᖏᑦ ᐱᓕᕆᐊᓕᐅᑉ ᕿᒥᕐᕈᕙᓪᓕᐊᓂᓗᒃᑖᒥᑦ, 

ᑐᑭᓯᐅᒪᔾᔪᑎᒃᑲᓐᓃᑦ ᑐᓂᔭᐅᔪᑦ ᐱᓕᕆᐊᓕᖕᒧᑦ ᑲᑎᒪᓂᖃᖅᑳᖅᑎᓪᓗᒋᑦ ᐊᒻᒪᓗ ᑕᑯᒃᓴᐅᑎᑦᑎᔪᖅ 

ᐅᖃᓪᓚᒍᑕᐅᖏᓐᓇᖅᑐᓂᒃ ᐱᓕᕆᐊᓕᒃᑯᓐᓄᑦ. ᐅᖃᐅᓯᐅᔪᑦ ᐊᒻᒪᓗ ᐃᒪᓐᓈᖅᑑᑕᐅᔪᑦ 

ᐱᔾᔪᑎᖃᖅᑐᑦ ECCC-ᑯᑦ ᐱᔭᒃᓴᖏᓐᓄᑦ ᐅᑯᓄᙵ ᑲᓇᑕᒥᑦ ᐊᕙᑎᒥᒃ ᒥᐊᓂᖅᓯᓂᕐᒧᑦ ᐱᖁᔭᖅ 

ᐊᒻᒪᓗ ᐳᔪᕐᓗᒃᑕᖃᖅᑕᐃᓕᑎᑦᑎᓂᕐᒧᑦ ᒪᓕᒐᐃᑦ ᐃᖃᓗᓕᕆᓂᕐᒧᑦ ᐱᖃᔭᖅ-ᒥᑦ ᑕᐃᒪᐅᔪᑦ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᓗᑎᒃ ᐃᒪᓕᕆᔨᒃᑯᓐᓄᑦ.  

ECCC-ᑯᑦ ᐃᓱᒫᓘᑎᒋᓯᒪᔭᖏᑦ ᐱᓕᕆᐊᖑᙱᑦᑐᑦ ᐱᔾᔪᑎᖃᖅᑐᑦ ᐅᔭᖅᑲᓂᒃ ᐊᒃᑕᑰᖅᑕᐅᔪᓄᑦ 

ᑐᖅᑯᖅᓯᓯᒪᕝᕕᖕᒥᑦ ᑯᕕᔪᖅ, ᖁᕐᕕᖕᒥᙶᖅᑐᑦ ᐱᔾᔪᑎᓕᒃ ᑯᕕᔭᐅᓂᖓᓄᑦ ᓯᓚᒧᑦ, ᒪᕋᕐᓚᐅᔪᓂᒃ 

ᐊᐅᓚᑦᑎᓂᕐᒥᒃ ᐊᒻᒪᓗ ᐃᒪᐅᑉ ᐊᓗᐊᓄᐊᖅᑐᓂᒃ ᖃᐅᔨᓴᐃᓂᕐᒥᒃ. 


